Gwybodaeth i gleifion
DATGYSYLLTIAD HYLIF GWYDROG CEFN Y LLYGAD
Beth yw Datgysylltiad Hylif Gwydrog Cefn y Llygad?
Mae'r corff hylif gwydrog, sylwedd tebyg i jeli clir wedi’i ategu gan ffibrau colagen cain, wedi’i leoli yn siambr gefn eich llygad. Mae'r retina, rhan synhwyraidd y llygaid sydd yn casglu delweddau gweledol, yn amlinellu tu mewn i'r llygaid o gwmpas y corff hylif gwydrog.
Fel rhan o heneiddio arferol, mae'r corff hylif gwydrog yn newid cymeriad. Mae pocedi o hylif yn ffurfio tu fewn i'w sylwedd tebyg i jeli ac ar yr un pryd mae'r ffibrolion colagen yn cronni i'w gilydd (A). Gall y newidiadau hyn eu gweld fel siapau du neu lwyd, llinellau tonnog neu ddotiau, sy’n arnofio yn eich golwg, a chyfeirir at hyn fel arnofiwyr neu weoedd corynnod.

Gydag amser bydd y pocedi o hylif yn ehangu a chyfuno. Os bydd yr hylif hwn yn torri trwy gefn y corff hylif gwydrog, mae'n galluogi iddo ddatgysylltu o'r retina a chwympo ymlaen (B). Wrth iddo blicio i ffwrdd o tu fewn i’r retina, mae'n tynnu ar y retina ac yn achosi'r teimlad o oleuadau fflachio.  Gelwir y broses hon yn ddatgysylltiad hylif gwydrog cefn y llygad a gall bymryd ychydig wythnosau neu fisoedd i’w chwblhau.
Mae datgysylltiad hylif gwydrog yn arferol iawn, fel rheol mae 50% o bobl 50 oed, 60% o bobl 60 oed ac ati. yn cael eu heffeithio. Mae'n fwy cyffredin mewn pobl sydd yn fyr eu golwg, sydd wedi dioddef o trawma llygaid neu lid y llygaid mewnol.
Mae canran fach o ddechreuad diweddar sydyn o ddatgysylltiad hylif gwydrog yn cael ei chymhlethu gan y datblygiad o rwygiadau yn y retina (C). Mae'r rhwygiadau yn digwydd pan fydd y corff hylif gwydrog datgysylltiol yn tynnu'n ddigon caled ar y retina (fel arfer o gwmpas y pibellau gwaed neu ardaloedd o ddiwrywiad y retina) i'w rwygo. Os bydd rhwyg yn digwydd, gall hylif fynd o dan y retina, gan alluogi iddo ddatgysylltu o tu fewn i’r llygad ac yn achosi datgysylltiad y retina - problem olygol ddifrifol sydd angen llawdriniaeth.
Mae'n bwysig deall bod y rhan fwyaf o ddatgysylltiadau hylif gwydrog cefn y llygaid yn ddigwyddiadau syml, diniwed. Fodd bynnag, oherwydd y gysylltiad o rwygiadau i’r retina a datgysylltiadau’r retina, mae'n bwysig iawn cael eich llygaid wedi'u harchwilio'n drwyadl, trwy ganhwyllion y llygaid wedi’u hymledu, felly gall unrhyw rwyg gael eu canfod â'u trîn cyn bod datgysylltiad y retina yn gallu digwydd.
Beth sy'n digwydd i'r fflachiadau a'r arnofwyr?
Dros gyfnod o ychydig wythnosau neu fisoedd bydd yr hylif gwydrog yn gwahanu o'r retina a bydd y fflachiadau golau yn ymsuddo - bydd y cyfnod peryglus o ddatblygu rhwyg yn y retina neu ddatgysylltiad y retina ar ben. Fodd bynnag, byddwch yn cael eich gadael gyda anrofiwyr diniwed, dros amser yn dod yn llai amlwg gan fod y cysgodion maent yn cysgodi dros y retina yn dod yn llai amlwg.
Beth yw'r symptomau o ddatgysylltiad neu rwyg yn y retinaretinâu?
· Mwy o oleuadau fflachio
· Cawod o arnofwyr newydd / bach - gall hyn ddynodi gwaedu i mewn i'r llygaid
· Cysgod tywyll sy'n tyfu ar ymyl eich golwg - yn gallu awelu yn ôl ac ymlaen wrth i'r llygad symud
· Colli golwg
· Golwg niwlog / cymylog
I wirio am ddiffygion gweledol: 
· Gorchyddiwch un llygad ar y tro.
· Edrychwch yn syth o'ch blaen.
· Wrth wneud hynny, archwiliwch eich golwg ymylol am ddiffygion.
Beth i’w wneud os bydd unrhyw un o'r uchod yn digwydd?
Dylech chi wneud trefniadau yn syth am asesiad brys gan eich optegydd, eich meddyg llygaid neu wasanaeth llygaid brys yr ysbyty.
Gall oedi arwain at ddatgysylltiad y retina, a allai’ch gadael chi gyda golwg gwael parhaol.
Sut mae difrod i’r retina yn cael ei drin?
· Mae rhwyg retina fel arfer yn cael ei drin gan driniaeth syml laser yr un diwrnod.
· Os caiff ei gadael heb ei drin, gall datgysylltiad retina sy’n bygwth golwg ddigwydd a bydd angen llawdriniaeth. Mae'r canlyniad gweledol yn dibynnu'n fawr ar ddifrifoldeb datgysylltiad y retina.
Oes yna unrhyw beth y dylwn i ei wneud neu na ddylwn i ei wneud?
Nac oes, gallwch fwyta, gwneud ymarfer corff, gyrru, darllen, gwylio teledu ac ati. yn ôl yr arfer. Fodd bynnag, byddwch yn wyliadwrus am y symptomau sy'n cael eu disgrifio a riportiwch unrhyw bryderon ar unwaith.
Rhagor o wybodaeth?
Gellir cael rhagor o wybodaeth gan eich optegydd, eich meddyg teulu neu’ch meddyg llygad.
Hefyd mae yna lawer o adnoddau ar-lein e.e Gwefan RNIB ond mae’n rhaid i chi fod yn sicr o'u dilysrwydd a’u didueddrwydd, yn enwedig os argymhellir cynhyrchion neu driniaethau perchnogol.
Nid oes gan awdur y daflen wybodaeth hon unrhyw ddiddordeb perchnogol. 

